
faqat katta shaharlarni emas, balki kichik shaharlar va qishloqlarni ham rivojlantirish muhim. Bu 

strategik yondashuv aholi yashash sifatini oshirish va iqtisodiy o‘sishni barqaror ta’minlashga 

yordam beradi. Butun dunyoda bo‘lgani kabi, O‘zbekistonda ham qurilish sohasida raqamlashtirish 

jarayonlari jadallashmoqda. Muhokamalarda quyidagi jihatlar alohida ta’kidlanmoqda: Qonunchilik 

hujjatlarini raqamlashtirish va qurilish ruxsatnomalarini onlayn olish tizimini kengaytirish. 

Monitoring, nazorat va hisobotlarda dronlar, sun’iy yo‘ldosh tasvirlari va mobil ilovalardan 

foydalanish. Pudratchilar, buyurtmachilar va nazorat organlari o‘rtasidagi axborot almashinuvini 

yagona platforma orqali muvofiqlashtirish. Raqamli transformatsiyaning asosiy maqsadi - 

shaffoflikni oshirish, korrupsion xavflarni kamaytirish va qurilish jarayonini tezlashtirishdir. 

ПЕРЕДОВОЙ ЗАРУБЕЖНЫЙ ОПЫТ РАЗВИТИЯ РЕГИОНАЛЬНЫХ 

ОСОБЕННОСТЕЙ ТЕКСТИЛЬНОЙ ПРОМЫШЛЕННОСТИ 
 

ADVANCED FOREIGN EXPERIENCE IN THE DEVELOPMENT OF REGIONAL 

FEATURES OF THE TEXTILE INDUSTRY 

 

Sattikulova Gulnora Axmadxonovna  

Andijon davlat texnika instituti Iqtisodiyot  kafedrasi katta o‘qituvchisi 

 

Annotatsiya 
Mazkur tezisda to‘qimachilik sanoatini rivojlantirishning hududiy xususiyatlari ilg‘or xorij 

tajribasi asosida tahlil qilingan. Unda sanoat klasterlarini shakllantirish, xomashyo bazasini 

mahalliylashtirish, logistika infratuzilmasini modernizatsiya qilish va investitsion muhitni yaxshilash 

kabi omillar alohida ko‘rib chiqiladi. Shuningdek, Turkiya, Xitoy va Hindiston tajribalari solishtirib, 

ularning hududiy rivojlanish modellari O‘zbekiston sharoitida qo‘llash imkoniyatlari asoslab beriladi. 

Kalit so‘zlar: to‘qimachilik sanoati, hududiy rivojlanish, xorij tajribasi, innovatsiya, 

raqobatbardoshlik, strategiya. 

 

В данной работе рассмотрены региональные особенности развития текстильной 

промышленности на основе передового зарубежного опыта. Особое внимание уделено 

формированию промышленных кластеров, локализации сырьевой базы, модернизации 

логистической инфраструктуры и улучшению инвестиционного климата. Путём сравнения 

опыта Турции, Китая и Индии обоснованы возможности применения их региональных 

моделей развития в условиях текстильной отрасли Узбекистана 

https://doi.org/10.1002/97811
https://doi.org/10.13140/RG.2.2.21031.05284
https://andstat.uz/uz/rasmiy-statistika/construction-2

This thesis analyzes the regional features of developing the textile industry based on advanced 

international experience. It highlights key factors such as the formation of industrial clusters, 

localization of raw material supply, modernization of logistics infrastructure, and improvement of the 

investment environment. Comparative analysis of Turkey, China, and India demonstrates how their 

regional development models can be adapted and applied to the conditions of Uzbekistan’s textile 

sector. 

Keywords: textile industry, regional development, foreign experience, innovation, 

competitiveness, strategy 

 

““Hududiy siyosat” atamasi keng tarqalgan bo‘lsa-da hali uning yagona ta’rifi mavjud emas. 

Bu o‘rinda undan “Hududlarning iqtisodiy rivojlanishini davlat tomonidan tartibga solish” atamasiga 

sinonim sifatida foydalanamiz, chunki xuddi shunday mazmun G‘arb adabiyotlarida “Hududiy 

siyosat” atamasiga beriladi” [1]. 

Turli mualliflar “Hududiy siyosat”ga turlicha ta’rif berishadi. M.V.Stepanov tahriri ostidagi 

o‘quv qo‘llanmada aytilishicha, “Hududiy siyosat – davlat iqtisodiy siyosatining muhim tarkibiy 

qismi. U o‘z ichiga ham markaziy (respublika), ham mahalliy hokimiyat organlari tomonidan amalga 

oshiriladigan hamda ishlab chiqarish kuchlarini joylashtirish jarayonlarini tartibga solishga qaratilgan 

turli hil qonunchilik, ma’muriy va iqtisodiy tadbirlar majmuasini oladi” [2]. 

Aytish mumkinki, “Hududiy siyosat”ning ta’riflari ko‘p. Ularni umumlashtirgan holda aytish 

mumkinki, Hududiy siyosat markaziy (respublika) hokimiyat organlarining Hududlar ijtimoiy-

iqtisodiy rivojlanishiga har tomonlama ta’sir ko‘rsatish maqsadidagi xatti harakatidir. Jumladan, 

Hudud siyosati hamda sanoat siyosati tushunchalariga to‘xtalib o‘tish mavzuning yanada 

dolzarbligini ifodalaydi” [3].   

Sanoat siyosati iqtisodiy siyosatning bir qismi hisoblanadi. Iqtisodiy adabiyotlarda sanoat 

siyosatining juda ko‘plab ta’riflari mavjud bo‘lib, ularning aksariyatida sanoat siyosatiga biznes 

uchun qulay sharoitlar hamda faoliyat turlari yoki alohida tarmoqlarda barqaror rivojlanishni 

ta’minlash uchun ijtimoiy va ishlab chiqarish infratuzilmalarini yaratish siyosati deb ta’rif beriladi. 

Jumladan, “jahon banki mutaxassislari sanoat siyosatini barqaror o‘sishni ta’minlash 

maqsadida ishlab chiqarish tuzilmalarini o‘zgartirish bo‘yicha davlatning faoliyati ekanligini 

ta’kidlaydilar. Lin va Chang esa sanoat siyosatiga yangi ishlab chiqarishni yaratish, xususiy sektorni 

qo‘llab - quvvatlash, raqobat ustunliklaridan foydalanish yo‘nalishi deb o‘rgangan” [4].  

“A.G.Polozyukning ta’rifiga ko‘ra, sanoat siyosati - milliy iqtisodiyotni rivojlantirish borasida 

davlat strategiyasining muhim vositasi bo‘lib, u xo‘jalik subyektlari bilan davlat munosabatlarini 

optimallashtirish, hamda iqtisodiy va ijtimoiy yo‘nalishdagi bozor mexanizmlarini tartibga solish 

(tarmoq, tarmoqlararo va hududiy)ni nazarda tutadi” [5]. H.R.Hamroyevning fikricha- sanoat siyosati 

bu milliy manfaatlar nuqtai nazaridan biznes rivojini rag‘batlantirish asosida iqtisodiyotning 

raqobatbardoshligini oshirishga qaratilgan davlatning chora-tadbirlari shaklida tushunish mumkin. 

A.V.Vaxabov, Sh.X.Xajibakiyev, N.G.Muminovlar “Xorijiy investitsiyalar” nomli o‘quv 

qo‘llanmasida “Sanoat siyosati - bu ishlab chiqarishning o‘sishiga, fan - texnika yutuqlarini ishlab 

chiqish va joriy etishga, iqtisodiyotning tarmoq tarkibini yaxshilashga va tayyor mahsulot eksportini 

rivojlantirishga qaratilgan davlatning uzoq muddatli chora - tadbirlar majmuidir” [6]. Davlatning 

sanoat siyosatida hududiy sanoat siyosati alohida o‘rin tutadi va u mamlakat sanoat siyosatining bir 

qismi hisoblanadi.  

Hududiy sanoat siyosati hududning sanoat salohiyatini rivojlantirish borasidagi kompleks 

iqtisodiy, huquqiy va tashkiliy chora-tadbirlar tizimi bo‘lib, mazkur siyosat hududlarda 

raqobatbardosh sanoat mahsulotlari ishlab chiqarishni ta’minlashga asosiy e’tiborini qaratadi. 

Shuningdek, hududiy sanoat siyosati hududning ijtimoiy-iqtisodiy rivojlanish sur’atini, uning budjet 

hajmini, ichki raqobat muhiti xarakterini, ekologik holatini, resurs salohiyatini, infratuzilmaning 

rivojlanganligini, energiya ta’minoti hamda muayyan hududning investitsion siyosatini belgilaydi. 

Hudud sanoati siyosatini amalga oshirishning asosiy yo‘nalishlari va uning talab hamda 

cheklovlari quyidagi 1-rasmda o‘z aksini topgan bo‘lib, uni amalga oshirish va shakllantirish 

quyidagilarga yo‘naltirilmog‘i lozim: 

-barcha turdagi resurslar, ayniqsa, noyob resurslardan samarali foydalanishni 

muvofiqlashtirish, bozor mexanizmining kamchiliklarini yumshatish; 

-hudud sanoat majmuasining tarmoq tarkibini optimallashtirish, investitsion va innovatsion 

faoliyatni rag‘batlantirish, kichik sanoat va innovatsion tadbirkorlikni hamda infratuzilmaning 

rivojlanishini qo‘llab - quvvatlash; 

 
1-rasm. Hudud sanoati siyosatini amalga oshirishning asosiy yo‘nalishlari, uning talab va 

cheklovlari[7] 

 

-“sanoat tarmoqlarini qo‘llab - quvvatlash va rag‘batlantirish, hududning sanoat salohiyatini va 

sanoatning raqobatbardoshligini oshirish; 

-hudud iqtisodiyotida sanoat sektorining eksport salohiyati rivojlanishini rag‘batlantirish, 

umumiy eksport hajmida fan sig‘imi yuqori bo‘lgan va tayyor mahsulotlarning ulushini oshirish, 

import o‘rnini bosuvchi mahsulotlarni kengaytirish”[8].       

Takidlash lozimki, hududiy sanoat siyosatining eng asosiy maqsadlaridan biri bu - hududning 

sanoat salohiyatini to‘la yuzaga chiqarishdan iboratdir. O‘z navbatida, “sanoat salohiyati” murakkab 

iqtisodiy kategoriya bo‘lib, uning yagona aniq umumqabul qilingan ta’rifi mavjud emas. Biroq, 

mazkur so‘z lotin tilidan kirib kelgan bo‘lib, “potentia” - kuch degan ma’noni anglatadi. 

O.V.Bakanach va K.V.Gauslarning fikricha[9], “hududning sanoat salohiyati hudud 

korxonalarining raqobatbardosh mahsulotlar ishlab chiqarish va yaratishga bo‘lgan yalpi 

qobiliyatlaridir. I.X.Sogoyev tushuntirishlariga ko‘ra” [10], “sanoat salohiyati hududdagi sanoat 

tashkilotlarining resurslardan foydalanish natijadorligining mumkin bo‘lgan maksimal 

Hududning investitsion siyosati 

Kadrlar siyosati 

Eksport-import siyosati 

Ijtimoiy siyosat 

Budjet siyosati 

Hududning ijtimoiy-iqtisodiy 

rivojlanish talablari 

Hududiy budjet talablari 

Hududiy darajada raqobat bilan 

bog‘liq cheklovlar 

Ekologik cheklovlar 

Texnik va texnologik bazani 

ta’minlash borasidagi cheklovlar 

imkoniyatlarini ifodalovchi umumlashgan miqdoriy bahosidir. Sh.X.Nazarovning fikricha hududning 

sanoat salohiyatini oshirish asosiy maqsad sifatida, sanoat mahsulotining mehnat unumdorligini 

oshirish uchun sharoitlar yaratish, ishlab chiqarishni modernizatsiyalash, texnik va texnologik 

yangilash, hududning ishlab chiqarish infratuzilmasini rivojlantirish hamda hudud sanoatining 

assortiment bazasini diversifikatsiyalash masalalari esa, uning vazifalari sifatida e’tirof etiladi” [11].  

Turkiya, Xitoy va Hindiston toʻqimachilik sanoati hududlarda rivojlanishi uchun yetakchi 

omillar bo‘lib: klasterlashuv va sanoat parklarini yaratilishi, xomashyo bazasini hududda 

mahalliylashtirishi, malakali mehnat resurslarini jamlashi, transport va logistika infratuzilmasini 

yaxshilashi, vertikal integratsiya — bir hududda to‘liq ishlab chiqarish zanjiri barpo etishi, soliq va 

kredit imtiyozlari orqali investorni jalb qilishi, texnologiya va dizayn markazlarini barpo etishi 

bo‘lgan. Ushbular asosida xozirda Turkiya davlatida 2023 yil natijalari bo‘yicha toʻqimachilik va 

xomashyo mahsulotlari eksporti 12,6 mlrd dollarini, Xitoyda toʻqimachilik va kiyim-kechak eksporti 

293,64 mlrd AQSh dollarini va Hindistonda 2023-yilda toʻqimachilik eksporti (tekstils va kiyim-

kechak): 34 mlrd AQSh dollarini tashkil etgan ”[12]. 

Yuqoridagilardan kelib chiqqan holda, samarali hududiy sanoat siyosati nafaqat hududning 

sanoat ishlab chiqarish salohiyatini to‘liq ro‘yobga chiqarishga, balki uni klasterlashuv, vertikal 

integratsiya, logistika infratuzilmasining rivoji, mehnat resurslarining hududiy ixtisoslashuvi va 

texnologik modernizatsiya kabi omillar asosida yanada samarali tashkil etishga xizmat qiladi. Bunday 

siyosat hududda mavjud xomashyo bazasini chuqur qayta ishlash, ishlab chiqarish zanjirini bir joyga 

jamlash, malakali ishchi kuchi va kichik biznes subyektlarini jalb qilish orqali barcha resurs va 

imkoniyatlarning maksimal safarbar etilishini ta’minlaydi hamda natijada barqaror, raqobatbardosh 

va yuqori qo‘shimcha qiymat yaratuvchi zamonaviy sanoat tizimining shakllanishiga zamin yaratadi. 

Annotasiya 

Maqolada Orolbuyi ekologik sharaytidagi qishloq ho‘jaligi ishlab shiqarish resurslaridan,shu 

jumladan moddiy-texnik resurslaridan foydalanishning hozirgi holati va kelajakda samaradorlikni 

oshirish yullari tahlillar natiyjasida asoslangan va takliflar berilgan 

Kalit so‘zlar: capital, asosiy va aylanma mablao‘, energiya ta’minoti,daromadlar, samaradorlik 

 

В статье анализируется современное состояние использования ресурсов 

сельскохозяйственного производства, в том числе материально-технических, в экологических 

условиях Приаралья и на основе результатов анализа даются предложения по повышению 

эффективности в перспективе.  

Ключевые слова: капитал, основные и оборотные средства, энергообеспечение, доход, 

эффективность. 

 

The article analyzes the current state of the use of agricultural production resources, including 

material and technical resources, in the ecological conditions of the Aral Sea region and provides 

suggestions based on the results of the analysis of ways to increase efficiency in the future.  

Keywords: capital, fixed and working capital, energy supply, income, efficiency 

 

Qishloq xoʻjaligining moddiy-texnik bazasini mustahkamlash, qishloq xoʻjaligi korxonalarini 

asosiy fondlar bilan jihozlash, ulardan oqilona foydalanish mehnat unumdorligini oshirish, ishlab 

chiqarish samaradorligini oshirish, barcha sifat koʻrsatkichlarini yaxshilashning asosidir. 

Qishloq xoʻjaligi maqsadlaridagi ishlab chiqarish asosiy fondlari ishlab chiqarish jarayonida 

eng faol ishtirok etuvchi qismi boʻlsa, xoʻjaliklarni asosiy fondlar bilan jihozlashning eng muhim 

koʻrsatkichlari kapital ta’minoti va kapital-mehnat nisbati hisoblanadi. 

Shu munosabat bilan kapital taklifi va kapital-mehnat nisbatini tahlil qilganda, asosiy qishloq 

xoʻjaligi ishlab chiqarish fondlari tarkibini hisobga olish zarur. Soʻnggi yillarda mutlaq koʻrsatkichlar 

va ularning passiv qismining asosiy fondlari: binolar, inshootlar va uzatish moslamalari tarkibida 

oʻsish kuzatildi. Shu bilan birga, asosiy fondlarning ayrim turlari, masalan, mashina va uskunalar, 

transport vositalari va boshqalar boʻyicha sezilarli pasayish kuzatilmoqda. Moddiy-texnik 

resurslardan foydalanish samaradorligini oshirish uchun ularning faol qismini oshirish kerak, ya’ni. 

energiya ta’minoti va ishchi kuchining energiya bilan ta’minoti. 


